
Gipuzkoa

Gipuzkoako Enpresari Gaztearen 2026ko Sariak

Parte hartzeko oinarriak eta deialdia

HAUTAGAITZAK ETA PROPOSAMENAK 2026ko azaroaren 8a - 23:59
AURKEZTEKO AZKEN EGUNA

SARI-BANAKETA GALA 2026ko azaroaren 19a - Donostia-San Sebastian

Gipuzkoako Enpresari Gazteen Elkarteak (Ajebask Gipuzkoa) antolatzen du deialdi hau, enpresari gazteen
talentuari ikusgarritasuna emateko, erreferenteak sustatzeko eta lurraldean jarduera ekonomikoa,
enplegua, berrikuntza eta eragina sortzen dituzten ekimenak aitortzeko.

1. Xedea eta modalitateak

Deialdi honen bidez, Gipuzkoan eragina duten enpresa-proiektuak gidatzen dituzten enpresari gazteak
saritzen dira. Horrez gain, belaunaldi-erreleboa gauzatu duten familia-enpresei aitorpen berezi bat egiten
zaie, lehiaketatik kanpo. 2026an, lehiaketa bidezko hiru sari eta ohorezko aitorpen bat izango dira:

» 2026ko Gipuzkoako Enpresari Gaztearen Saria. Sari nagusia, Gipuzkoako Foru Aldundiari lotua.

» 2026ko Eroski Berrikuntzaren Saria. Enpresa-garapenean aplikatutako berrikuntza saritzen du.

+ 2026ko Ecoembes Enpresa Jasangarritasunaren Saria. Jasangarritasuna enpresaren jardunean
benetan txertatzea saritzen du.

2026ko Rural Kutxa Belaunaldi Erreleboaren Aitorpena. Lehiaketatik kanpoko aitorpen berezia;
proposamenak enpresek eurek, hirugarrenek edo Ajebask Gipuzkoak aurkez ditzakete (8. atala).

Sariek eta aitorpenak ez dute diru-saririk. 2026ko azaroaren 19an Donostian (Donostia-San Sebastian)
egingo den sari-banaketa galan emango dira.

2. Parte hartzen duten pertsonak eta enpresak

2.1. Lehiaketa bidezko hiru sarietarako baldintza orokorrak
Hautagaitzak aurkeztu ahal izango dituzte deialdia amaitzen den egunean honako baldintza hauek
betetzen dituzten pertsonek:
» Adina: 45 urte edo gutxiago izatea.
» Lidergoa: aurkeztutako enpresan zuzendaritzako, kudeaketako edo erabakiak hartzeko eginkizunak
benetan betetzea.
* Lurraldearekiko lotura: enpresaren egoitza soziala Gipuzkoan egotea eta jarduera nagusia bertan
garatzea.
* Ibilbidea: enpresak gutxienez bi urteko jarduera egiaztatzea, Ekonomia Jardueren gaineko Zergan
(EJZ; gaztelaniaz, IAE) alta eman zuenetik.
Pertsona berak lehiaketa bidezko hiru sarietako batean edo gehiagotan aurkeztu ahal izango du
hautagaitza, betiere bakoitzaren berariazko baldintzak betetzen baditu. Ez da beharrezkoa Ajebask
Gipuzkoako bazkide izatea.

2.2. Berariazko baldintzak

Gipuzkoako Enpresari Gaztea. Enpresak gutxienez 40.000 euroko fakturazioa izan beharko du itxitako
azken ekitaldian. Bilakaera ekonomikoa, enplegua, sendotzea, lidergoa eta lurraldeari egindako ekarpena
baloratuko dira, adierazle guztietan etenik gabeko hazkundea eskatu gabe.

Berrikuntza. Hautagaitzak garatu edo ezarri den gutxienez berrikuntza-ekimen bat azaldu beharko du,
produktu, zerbitzu, prozesu, teknologia, antolaketa edo negozio-ereduari lotua, eta emaitza edo aurrerapen
egiaztagarriak dituena.

Enpresa-jasangarritasuna. Enpresak azken bi ekitaldietan ingurumenaren, gizartearen edo gobernu
onaren arloko gutxienez neurri edo politika bat ezarri duela egiaztatu beharko du, eta haren ondorioak
azaldu. Ziurtagiriak, adierazleak eta Garapen Jasangarrirako Helburuekiko (GJH) lotura baloratuko dira,
baina ez dira nahitaezko baldintzak izango.

Rural Kutxa Belaunaldi Erreleboaren Aitorpenak prozedura propioa du: enpresek eurek zein hirugarrenek aurkeztu
ditzakete proposamenak, eta ez da beharrezkoa lehiaketa bidezko hiru sarietako batean parte hartzea (8. atala).

3. Epea eta aurkezteko modua

Sarietarako hautagaitzak eta Belaunaldi Erreleboaren Aitorpenerako proposamenak aurkezteko epea
2026ko azaroaren 8an amaituko da, 23:59an (Espainiako penintsulako ordua).

Lehiaketa bidezko hiru sarietako edozeinetara aurkezteko, interesdunek https://www.ajebaskgipuzkoa.com
webgunean dagoen inprimaki ofiziala bete, aukeratutako kategoria edo kategoriak adierazi eta 4. atalean
zehaztutako dokumentazioa erantsi beharko dute.

Inprimakiak tamaina handiko fitxategiak eransten uzten ez badu, material osagarria WeTransfer esteka
baten bidez bidali ahal izango da ajebaskgipu@gmail.com helbidera, gai honekin: «Gipuzkoako Enpresari
Gaztearen Sariak 2026 - Kategoria - Enpresa». Inprimakia eta eskatutako material guztiak epe barruan
bidali beharko dira.

Aurkeztutako informazioaren arabera hautagaitza beste kategoria baterako egokiagoa bada, antolakuntzak
kategoria aldatzea proposatu ahal izango dio hautagaiari, ebaluatu aurretik eta betiere haren
adostasunarekin.

Belaunaldi  Erreleboaren Aitorpenerako proposamenak zuzenean bidali ahal izango dira
ajebaskgipu@gmail.com helbidera, 8. atalean jasotako prozedura erraztuari jarraituz. Antolakuntzak
webgunean proposamenetarako berariazko inprimaki bat gaitzen badu, hura ere erabili ahal izango da.

4. Lehiaketa bidezko sarietarako dokumentazioa

4.1. Hasierako fasea: hautagaitza aurkeztea

» Inprimaki ofiziala, behar bezala beteta: enpresaren eta hautagaiaren identifikazioa, harremanetarako
datuak eta aukeratutako kategoria adierazita.

« Azalpen-memoria, enpresaren ibilbidea, jarduera, balio-proposamena, lidergoa, emaitza nagusiak eta
aukeratutako kategoriaren irizpideekin lotutako frogak jasotzen dituena.

» Bideo laburra, gehienez 60 segundokoa, MP4 formatuan edo epaimahaiarentzat eskuragarri dagoen
esteka baten bidez aurkeztua. Bertan, enpresa eta hautagaiak haren garapenean duen eginkizuna
azalduko dira. Jasangarritasunaren kategorian, ezarritako neurrien adibide zehatzak sartuko dira.

« Jasangarritasunari buruzko eranskina (kategoria honetarako soilik): egindako jarduerak eta
egiazta daitezkeen frogak. Ekitaldien arteko adierazle konparagarriak, barne-dokumentazioa edo
ziurtagiriak ere erantsi ahal izango dira, halakorik badago.

Fase honetan ez da eskatuko nortasun-agirien, eskrituren edo administrazio-ziurtagirien kopiarik,
onarpenari lotutako gorabehera bat argitzeko ezinbestekoak direnean salbu.

4.2. Finalisten hautagaitzen egiaztapena

Finalistek emandako informazioa berretsi eta, antolakuntzak eskatzen dienean, honako dokumentazio hau
aurkeztu beharko dute:
* Finantza-egoerak: itxitako azken bi ekitaldietako egoera-balantzea eta galdu-irabazien kontua,
enpresaren legezko ordezkariak sinatuta, edo dagokion dokumentazio baliokidea.

» Ziurtagiri ofizialak: zerga-betebeharrak eta Gizarte Segurantzarekiko betebeharrak egunean daudela
egiaztatzen duten ziurtagiri indarrean daudenak.

+ Identifikazioa eta jarduera: NIF/CIF, ordezkaritza eta enpresa-jarduera Gipuzkoa

egiaztatzen dituzten agiriak, baita dagokion sozietate-dokumentazioa edo pertsona autonomoen
kasuan dokumentazio baliokidea ere.
Antolakuntzak dokumentazio osagarria eskatuz gero, lau eguneko epea izango da eskaera jakinarazten
denetik. Dokumentazioa konfidentziala izango da, 10. atalean ezarritakoaren arabera.

5. Hautaketa-prozesua eta emaitzen jakinarazpena

* Onarpena. Ajebask Gipuzkoak egiaztatuko du hautagaitzak epe barruan aurkeztu direla eta dagozkien
baldintzak betetzen dituztela.
* Ebaluazioa. Epaimahaiak onartutako hautagaitzak aztertuko ditu, lehiaketa bidezko kategoria
bakoitzaren baremoaren arabera.
» Finalistak. Antolakuntzak hautaketa gala baino lehen jakinaraziko du, eta, hala badagokio, 4.2. atalean
aurreikusitako egiaztagiriak eskatuko ditu.
+ Ebazpena. Saridunen izenak eta aitorpen berezia jasoko duen enpresaren izena 2026ko azaroaren
19an Donostian (Donostia-San Sebastian) egingo den galan jakinaraziko dira.
Finalistei eta aitorpena jasoko duen enpresari galara joateko eskatuko zaie. Ezohiko gorabeheraren
batengatik bertaratu ezin badira, aldez aurretik jakinarazi beharko diote antolakuntzari.

6. Epaimahaia eta bermeak

Epaimahaia askotarikoa izango da, eta gutxienez honako hauek osatuko dute: erakunde publiko bateko
ordezkari bat, enpresa pribatu bateko ordezkari bat, enpresa-elkarte bateko ordezkari bat eta Ajebask
Gipuzkoako  Zuzendaritza Batzordeko kide bat. Enpresa Jasangarritasunaren  Sarirako,
jasangarritasunean, ingurumenean edo enpresen gizarte-erantzukizunean aditua den pertsona bat ere
izango da epaimahaian.

Lehiaketa bidezko hautagaitza bakoitza 7. atalean zehaztutako irizpideen eta gehieneko puntuazioen
arabera baloratuko da. Epaimahaiak azalpen osagarriak eskatu eta aurkeztutako datuak egiaztatu ahal
izango ditu. Sariak epaimahaikideen gehiengo soilez erabakiko dira.

Epaimahaikideek hautagaitzekin lotutako interes-gatazka pertsonalak edo profesionalak jakinarazi beharko
dituzte, eta dagokien hautagaitzaren ebaluazioan eta erabakian parte hartzetik abstenitu beharko dute.
Abstentzio-betebehar bera izango du Zuzendaritza Batzordeak aitorpen berezia ematean. Eztabaidak
isilpekoak izango dira, eta erabakiak aktan jasoko dira.

Kategoria batean nahikoa hautagaitza aurkezten ez bada, edo batek ere ez badu irizpideen araberako
maila egokia lortzen, epaimahaiak sari hori eman gabe utzi ahal izango du. Ez da saridunik izendatuko
oinarri hauetan ezarritako lehiaketa-prozeduraz bestelako biderik erabilita.

7. Lehiaketa bidezko sarien ebaluazio-irizpideak

Kategoria bakoitzean gehienez 10 puntu lor daitezke. Epaimahaiak memorian, aurkeztutako frogetan eta,
behar denean, dokumentazioari buruz emandako argibideetan oinarrituko du balorazioa.

7.1. Gipuzkoako Enpresari Gaztearen Saria

Ebaluazio-irizpidea Gehienez
Negozio-eredua eta bideragarritasuna: proiektuaren sendotzea, hazteko gaitasuna eta 25
jasangarritasuna. ’
Emaitza ekonomikoak: fakturazioa, errentagarritasuna, enplegua eta horien bilakaera. 25
Proiekzioa eta aitortza: Gipuzkoako posizionamendua eta kanpora zabaltzeko ahalmena. 2
Lidergoa eta taldea: zuzentzeko, inspiratzeko eta taldea garatzeko gaitasuna. 2
Gizarteari egindako ekarpena: Gipuzkoan sortutako jarduera ekonomikoa eta enplegua. 1

7.2. Eroski Berrikuntzaren Saria

Ebaluazio-irizpidea Gehienez
Berrikuntza estrategia gisa: produktu, zerbitzu, prozesu edo teknologietan benetan aplikatzea. 25
Negozio-eredua eta bideragarritasuna: sendotzea eta hazteko aukerak. 2
Emaitza ekonomikoak: negozioaren eta enpleguaren bilakaera. 1,5
Ikuspegia eta egokitzeko gaitasuna: sortzen ari diren beharrei eta merkatuaren aldaketei 2.5
erantzutea.
Lankidetza: aliantzak, |+G+b proiektuak eta beste erakunde batzuekin elkarlana. 1,5

7.3. Ecoembes Enpresa Jasangarritasunaren Saria
Ebaluazio-irizpidea Gehienez
Estrategia eta konpromisoa: ingurumen-, gizarte- eta gobernantza-irizpideak (ESG) txertatzea. 2,5
Ingurumen-eragina: baliabideak, emisioak, zirkulartasuna, hondakinak edo eraginkortasuna. 2,5
Gizarte-eragina eta gobernu ona: pertsonak, berdintasuna, komunitatea eta gardentasuna. 2
Jasangarritasunaren arloko berrikuntza: produktu, zerbitzu edo prozesuen hobekuntzak. 2
Emaitzak eta frogak: adierazleak, lorpen egiaztagarriak eta bilakaera. 1

8. Belaunaldi Erreleboaren Aitorpena

8.1. Helburua eta izaera

2026ko Rural Kutxa Belaunaldi Erreleboaren Aitorpena ohorezko aitorpen bat da, belaunaldien arteko
erreleboa gauzatu eta enpresa-proiektuaren jarraipena bermatzea, jasotako ondarea zaintzea eta
etorkizunera begira garatzea lortu duten Gipuzkoako familia-enpresak nabarmentzeko.

Kontuan hartu ahal izango dira egoitza soziala eta jarduera nagusia Gipuzkoan dituzten familia-enpresak,
baldin eta deialdia amaitzen den egunean 45 urte edo gutxiago dituen pertsona batek bere gain hartu badu
erreleboa modu eraginkorrean. Aitorpen honetan ez da gutxieneko fakturaziorik eskatuko eta, erreleboa
berriki gauzatu bada, enpresaren ibilbide osoa baloratuko da. Antolakuntzak baldintza horiek egiaztatzeko
informazioa eskatu ahal izango du.

Aitorpen hau ez da lehiaketa bidezko laugarren kategoria bat: ez da hamar puntuko baremo baten arabera
baloratuko, eta ez da eskatuko beste hiru sarietako memoria teknikorik, finantza-egoerarik edo
hautagaitzaren bideorik.

8.2. Nork proposa dezake enpresa bat?
Proposamenak honako bide hauen bidez aurkeztu ahal izango dira:
. Enpresaren beraren proposamena. Familia-enpresak berak aurkez dezake bere
belaunaldi-erreleboaren ibilbidea.

* Hirugarrenen proposamenak. Aitorpena merezi duen belaunaldi-errelebo baten berri duen edozein
pertsonak, enpresak, elkartek, entitatek edo erakundek.

* Ajebasken proposamenak. Ajebask Gipuzkoako Zuzendaritza Batzordeak proposamen arrazoituak
identifikatu eta aurkeztu ahal izango ditu.

Ez da beharrezkoa proposatutako enpresa edo proposamena egiten duen Gipuzkoa

pertsona Ajebask Gipuzkoako bazkide izatea. Hirugarren batek proposamena aurkezteak ez du esan nabhi
enpresak automatikoki onartzen duenik.

8.3. Edukia, bidalketa eta epea

Proposamenak 2026ko azaroaren 8ko 23:59ak arte bidal daitezke ajebaskgipu@gmail.com helbidera, gai
honekin: «Belaunaldi Erreleboaren Aitorpena 2026 - Enpresaren izena»; edo, hala badagokio,
https://www.ajebaskgipuzkoa.com webgunean gaitzen den berariazko inprimakiaren bidez.

Nahikoa izango da honako informazio hau ematea:

» Enpresa: proposatutako familia-enpresaren izena eta udalerria.

* Erreleboaren historia: belaunaldi-erreleboa nola egin den azaltzen duen testu laburra, eta, jakinez
gero, erantzukizun berriak nork hartu dituen.

» Justifikazioa: zergatik merezi duen aitorpena, lorpenak, jarraipena, berritzea edo lurraldean izandako
eragina kontuan hartuta.

. Proposamena egiten duenaren datuak: proposatzailearen edo erakundearen izena eta
harremanetarako bide bat. Nahi izanez gero, enpresaren webgunea edo proposamena babesten duen
informazio publikoa erantsi ahal izango da.

8.4. Harremana eta egiaztapena

Ajebask Gipuzkoak jasotako proposamenak aztertuko ditu eta, hala badagokio, proposatutako
enpresarekin harremanetan jarriko da haren berariazko adostasuna eskatzeko, erreleboari buruzko datu
nagusiak egiaztatzeko eta guztiz beharrezkoa den informazio osagarria biltzeko. Enpresak parte hartzea
onartu edo baztertu ahal izango du. Onartzen ez badu, proposamena ez da izapidetzen jarraituko, eta ez
da aitorpen gisa zabalduko.

Proposamena hirugarren batek egin badu, antolakuntzak ekimen hau kudeatzeko soilik erabiliko ditu
emandako datuak, eta ez du proposatzailearen nortasuna argitaratuko, horretarako baimenik gabe.

8.5. Balorazioa eta ematea

Ajebask Gipuzkoako Zuzendaritza Batzordeak, epaimahaiari aurrez kontsulta eginda, modu arrazoituan
eta baremo numerikorik gabe erabakiko du aitorpena nori eman. Honako alderdi hauek hartuko ditu
kontuan ikuspegi kualitatibotik:

» Errelebo-prozesua: erantzukizunak benetan bere gain hartzea eta negozioaren jarraipena.

* Enpresaren ondarea: belaunaldien arteko ezagutza, kultura eta balioen transmisioa.

- Bilakaera eta modernizazioa: proiektua behar, prozesu, teknologia edo merkatu berrietara egokitzea.

* Lurraldean errotzea eta eragina izatea: jarduerari eustea eta Gipuzkoako ekonomia-sareari ekarpena

egitea.

Antolakuntzak aitorpena eman gabe utzi ahal izango du, baldin eta proposamen batek ere ez badu behar
besteko ibilbidea egiaztatzen. Erabakia gala baino lehen jakinaraziko zaio aukeratutako enpresari, eta
aitorpena 2026ko azaroaren 19ko sari-banaketan egingo da publiko.

9. Sarien eta aitorpenaren izaera eta onurak

Lehiaketa bidezko hiru sariak eta aitorpen berezia ohorezko bereizgarriak dira, diru-saririk gabeak.
Saridunek eta aitorpena jasoko duen enpresak ikusgarritasun eta harreman instituzionalerako ekintza
hauetan parte hartzeko aukera izango dute:

. Galardoia ematea eta jakinarazpen ofiziala: galan bertan eta Ajebask Gipuzkoaren
komunikazio-kanalen bidez.

Hedabideetan zabaltzea: Gipuzkoako eta autonomia-erkidegoko hedabideei zuzendutako
komunikazioen bidez. Ezin da bermatu hirugarrenek albisteak argitaratuko dituztenik.

» Bereizgarria erabiltzea: webgunean, sare sozialetan, posta elektronikoaren Gipuzkoa

sinaduran eta bestelako material korporatiboetan, jasotako sariaren edo aitorpenaren izena eta edizioa
behar bezala adierazita.

« Jardueretan parte hartzea: elkarteak antolatutako jardunaldietara, mahai-inguruetara edo bestelako
topaketetara gonbidatuta.

» lkus-entzunezko testigantza: saridunen edo aitorpena jaso duen enpresaren ibilbideari buruzko pieza
bat grabatu eta zabaltzea, dagokion informazioa eta baimenak kontuan hartuta.

Enpresa Jasangarritasunaren Saria jasotzen duen erakundeak «Ajebask Gipuzkoa 2026 Enpresa
Jasangarria» bereizgarria ere erabili ahal izango du, antolakuntzak ezarritako irizpide grafikoen arabera.

10. Konfidentzialtasuna, datuen babesa eta oinarrien onarpena

Jasotako ekonomia-, sozietate- eta teknika-dokumentazioa hautagaitzak eta proposamenak kudeatzeko,
ebaluatzeko eta egiaztatzeko erabiliko da, eta antolakuntzak zein epaimahaiak konfidentzialtasuna gorde
beharko dute. Finalisten, saridunen eta aitorpena jasoko duen enpresaren izenak, enpresa-izenak, irudiak
eta deskribapenak zabaltzeko, emandako informazioa eta aplikatu beharreko baimenak errespetatuko dira.
Hirugarren batek proposamena egiteak ez du, berez, zabalkunde hori baimentzen.

Datu pertsonalen tratamenduaren arduraduna Gipuzkoako Enpresari Gazteen Elkartea da (NIF/CIF:
G-70725072), helbidea Fermin Calbeton kalea 2, 20600 Eibar, Gipuzkoa, eta harremanetarako posta
elektronikoa ajebaskgipu@gmail.com. Parte-hartzaileen, proposatzaileen eta proposatutako enpresetako
harremanetarako pertsonen datuak hautagaitzak edo proposamenak izapidetzeko, egiaztapenak egiteko,
emaitzak jakinarazteko eta gala antolatzeko erabiliko dira. Datuak biltzeko inprimakiek eta jakinarazpenek
tratamenduaren oinarri juridikoari, hartzaileei, gordetze-epeari eta eskubideei buruz araudiak eskatzen
duen informazioa eman beharko dute, Datuak Babesteko Erregelamendu Orokorraren (DBEQO) eta
gainerako arau aplikagarrien arabera.

Datuak eskuratzeko, zuzentzeko edo ezabatzeko eta dagozkien gainerako eskubideak baliatzeko,
interesdunek eskaera egin ahal izango dute aurrez adierazitako helbide elektronikoan; horrek ez du
eragotziko Datuak Babesteko Espainiako Agentzian erreklamazioa aurkezteko eskubidea. Irudia eta
ahotsa sustapen-helburuekin erabiltzeko, berariaz informatu eta baimena eskatuko da, hala dagokionean.

Lehiaketa bidezko hautagaitza edo aitorpen-proposamen bat aurkezteak esan nahi du aurkezleak oinarri
hauek onartzen dituela. Proposamena hirugarren batek egin badu, proposatutako enpresak bere
adostasuna berretsi beharko du prozesuak aurrera jarraitzeko. Epaimahaiaren eta Zuzendaritza
Batzordearen erabakiak ezarritako prozeduren arabera hartuko dira, legez dagozkien eskubideei kalterik
egin gabe.

Eranskina - Memoria prestatzeko orientabideak
Hautagaitza prestatzen laguntzeko, azalpen-memoria ondoko egiturari jarraituz antolatzea gomendatzen da. Egiturak
orientazio hutsa du eta ez du 4. atalean adierazitako baldintzez gain besterik ezartzen.

» Enpresa eta proiektua: jarduera, sektorea, hasiera-urtea, balio-proposamena, bezeroak eta mugarri
nagusiak.

* Hautagaia: ibilbidea, erantzukizunak, lidergoa, taldea eta erabaki estrategiko nabarmenak.

. Enpresaren bilakaera: azken ekitaldietako fakturazioari, enpleguari, bideragarritasunari eta
sendotzeari buruzko datu nagusiak.

*  Gipuzkoarekiko lotura: lurraldean errotzea, jarduera ekonomikoa, enplegua, lankidetzak eta
ingurunearekiko ekarpena.

- Kategoriaren justifikazioa: enpresak zer egin duen, zergatik den garrantzitsua eta zein emaitza
zehatz egiazta ditzakeen.

Lehiaketa bidezko hautagaitza bakoitzaren memoriak egindako jarduerak eta lortutako emaitzak 7. ataleko irizpideekin
lotu behar ditu. Belaunaldi Erreleboaren Aitorpenerako ez da memoriarik behar: proposamen labur bat (8.3. atala) eta
enpresak ondoren emandako adostasuna nahikoa dira.

